PANORAMA

Galicia: vitalidade e proxectos

panorama destes tltimos

meses na L1J en Galicia e

en galego, polo que res-
pecta 4 produccion e edicion de
novidades, mantén unhas carac-
teristicas moi similares 6 que
ven sendo habitual desde hai uns
anos, cun constante incremento
na cantidade de titulos editados,
un bo nivel medio de calidade.
con algtns libros realmente no-
tables, e a evidente tendencia a ir
cubrindo eivas na oferta, tanto
no que respecta Os distintos gru-
pos de idade dos lectores, como
a diversidade de xéneros que se
editan.

En termos xerais, e como ire-
mos vendo, seguimos observan-
do o interese dos editores por di-
rixirse O publico dos mozos
maiores de 14 anos e, no outro
extremo do abano de idades, ta-
mén se incrementan os libros di-
rixidos a primeiros lectores. Po-
lo que respecta Gs creadores, un
repaso as ultimas publicacions
permitenos ver que os mais edi-
tados son escritores e escritoras
que xa tenen un prestixio conso-
lidado, xunto a eles constatamos
a volta de veteranos que habia
tempo que non publicaban e, un
dato importante, tamén aparece-
ron nomes nNoOvVos con moito que
achegar, sobre todo e de maneira
fundamental no campo da ilus-
tracion. Ademais, nestes meses
apareceu a prumeira revista men-
sual de banda desefiada para
nenos e, xunto 6 predominio da
narrativa, puidemos contar con
titulos interesantes de poesia e
teatro. No lado menos positivo
do panorama tamén debe falarse
da presencia de certos titulos que

por M* Jesis Fernandez

posiblemente non xustifiquen a
sua edicion, nalgins deles evi-
denciase a impericia dos seus au-
tores na construccion da trama
narrativa, ou ben a pervivencia
de discursos non literarios (mo-
ralizantes ou didactistas), ou a
falta de orixinalidade ¢ a caida
reiterada no topico, cando non a
falta de rigor e correccion no uso
da linguaxe. Coidamos que a es-
tas alturas, e dada a abundancia
da oferta e a normalizacién do
sector, xa non se pode xustificar
por parte das editoriais a publi-
cacion de titulos de nulo ou moi
escaso interese.

Xerais

E, pasando a concretar un
pouco mais o exposto, prod-
cenos satisfaccion comezar es-
ta rapida analise cun comenta-
r1o sobre a concesion do tltimo
Premio Lazarillo 4 autora Ma-
rilar Aleixandre, indicando ade-
mais que ¢ a primeira vez que
este prestixioso galardon se ou-
torga a un relato xuvenil. Narra-
dora para nenos, mozos e adul-
tos, poeta, traductora, guionista
de comic, Marilar Aleixandre ¢
unha completa escritora de mar-
cada personalidade e rigoroso

XAQUIN MARIN FORMOSO, DRAGON ROCK. CASALS, 1999,

traballo, unha das voces mais
singulares e interesantes da ac-
tualidade. Na stia produccion
para nenos podemos observar o
interese na renovacion das pro-
postas clasicas, retomando e
recreando desde un discurso
persoal e propio elementos tra-
dicionais dos contos marabillo-
508 como poden ser 0s propios
personaxes e mesmo as estructu-
ras narrativas. Nos relatos diri-
xidos a mozos ¢ moi notable a
creacion dos personaxes, rapaces
en conflicto consigo mesmos e
na busca da propia identidade. A
novela premiada A handa sen fi-
turo (col. Fora de Xogo, Xerais).
participa destas caracteristicas e
presentanos unha rapaza prota-
gonista cun complexo mundo in-
terior que realiza a stia aprendi-
zaxe sentimental despoxandose
con dificultade dunha infancia
que xa non lle serve e loitando
contra a escapista tendencia a
non se€ amosar para non Correr o
risco de ser rexeitada e sufrir
por 1s0. Sinceridade nos enfo-
ques, valentia en expofier temas
delicados como a sexualidade
ou a morte, respecto e cornece-
mento do sentir dos adolescen-
tes e, sobre todo, escritura axil e
amena que rexeita os topicos,
son outras das caracteristicas
que valoramos positivamente
no relato premiado.

E, continuando coa coleccion
Fora de Xogo que Xerais dirixe a
lectores mozos, queremos sa-
lientar a estupenda novela de
Agustin Fernandez Paz, Aire ne-
gro, coa que o autor volve incidir
no xénero de misterio e terror.
Tratase dunha trama complexa

na sia concepcion, coa presen-
cia de duas voces narrativas en
primeira persoa: un primeiro na-
rrador que abre e pecha o relato,
moi implicado emocionalmente
no que narra, e unha segunda
protagonista, personaxe central e
desencadeante do conflicto, cun-
ha voz que nos chega mediante
as paxinas dun diario. Asi pois, a
historia, situada na actualidade e
na que a realidade cotia ¢ fonda-
mente alterada por poderes ex-
traordinarios que provefien das
Zonas mais escuras € que se ma-
nifestan tanto nas crenzas ances-
trais que pretenden explicalos
como no subconsciente colecti-
vo, esta presentada desde un
buscado subxectivismo que co-
loca os lectores na tesitura de
posicionarse persoalmente e
interpretar os excepcionais acon-
tecementos que se narran. Ade-
mais dun interesante argumento
e un bo equilibrio na trama, hai
que engadir a esmerada linguaxe
deste escritor que cada vez depu-
ra mais o seu estilo gafiando en
sinxeleza e eficacia.

Os outros libros de recente
aparicion nesta coleccion Fora
de Xogo son o bastante topico
Unha estrela no vento, de Le-
dicia Costas:; unha historia de
aventura e misterio titulada Sali-
tre, escrita por Jaureguizar, € 0
relato Noitebra, do sempre efi-
caz Xavier Lopez Rodriguez,
que nesta ocasion volve a pri-
meira persoa narrativa para con-
tarnos un episodio cargado de in-
tensidade. Na obra unha rapaza
de clase media acomodada vese,
por unha serie de circunstancias,
desprovista dos elementos segu-
rizantes do seu comodo medio.
Asi é como descobre unha reali-
dade desconecida, con aspectos
ameazadores e tamén con for-
mas de vida alternativas, moi di-
ferentes as que ela tifa experi-
mentado ata ese momento e que
a axudan a ter unha nova vision
de si mesma e do seu entorno.

Seguindo con Xerais e refe-
rindonos a coleccion Merlin pa-

ra nenos € nenas, citaremos en
primeiro lugar o ultimo Premio
Merlin editado, o libro titulado A4
noite das cabras do aire. Relato
clasico de terror sobrenatural es-
crito por Bieito Iglesias, no que
destacamos a calidade da coidada
prosa que en ningun momento
minusvalora a capacidade lectora
dos nenos ds que vai dirixida, € a
creacién dun ambiente que se vai
facendo mais e mais opresivo,
cercando 6 inocente protagonista
ata desembocar nunha explosion
de malignidade mais ala da com-
prension humana.

Para lectores mais novos, a co-
leccién Merlin ofreceunos dous
estupendos libros: 4 campa da
Iua € un libro de poemas ilustra-
do por Anxeles Ferrer e escrito
pola veterana Helena Villar Ja-
neiro, que de novo nos reencon-
tra coa fresca voz desta escritora

que sabe axuntar lirismo e mu-
sicalidade para ofrecer 0s pe-
quenos lectores deliciosas com-
posicions cheas de optimismo,
tenrura e brillantes imaxes. O ou-
tro libro, A princesiria Socorro, o
trobeiro Carolo e o demo dos cor-
nos, € unha peza teatral para mo-
nicreques, gafiadora do 11 Con-
curso de Obras teatrais ineditas
do Camifio de Santiago. Escrita
en colaboracion por Gloria San-
chez e Miguel Vazquez Freire e
ilustrada por Xan Lopez Domin-
guez, tres autores prestixiosos €
ben cofecidos que tampouco de-
fraudan nesta ocasion e nos fan
gozar cunha trepidante aventura
en catro actos que potencia e re-
crea todas as claves deste xénero
tan do gusto dos nenos.

A coleccion Cabalo Buligan
de Xerais continia na rigorosa
lifia que lle cofiecemos ofrecen-

do versions de contos proceden-
tes da tradicion oral popular. Os
novos titulos a engadir son Con-
tos marabillosos I1I, Contos ma-
rabillosos 1V, Contos de maxia I
e Contos de maxia I, cada un
deles con tres ou catro historias
preparadas por Xosé Miranda,
Antonio Reigosa e Ramiro Cuba
e magnificamente ilustradas por
Fino Lorenzo, Rocio Martinez,
Sergio Casas e Lazaro Enriquez,
respectivamente.

Como novidades recentes da
Editorial Xerais compre comen-
tar a aparicion dunha nova lifia
fora de coleccidn, cun esmerado
tratamento editorial e destinada a
incluir obras que pola sta tema-
tica e caracteristicas non van di-
rixidas unicamente ¢ publico In-
fantil-xuvenil, senon que poden
espertar o interese de lectores de
calquera idade. Dous libros te-
fien aparecido de momento, un €
o titulado Cos pés no aire, Pre-
mio Raifia Lupa da Deputacion
da Corufia, escrito por Agustin
Fernandez Paz e fermosamente
ilustrado por Miguelanxo Prado,
no que se nos conta unha historia
que ten como tema a defensa
do dereito 4 diferencia e a po-
tenciacion da autoestima. O ou-
tro, escrito por Fran Alonso e
complementado coas imaxes
de Enjamio, titilase O brillo dos
elefantes, e amosa unha dura e
mal conecida realidade, a exis-
tencia dunha infancia que softe,
en paises dominados pola vio-
lencia e a inxustiza social, nos
que a nenez € curta € azarosa € 0
porvir completamente incerto.

A outra novidade desta edito-
rial é a saida a luz da revista
mensual Golfifio, primeira de
Galicia dedicada 6 xénero da
banda desefiada e realizada na
sta totalidade por artistas gale-
gos. Os destinatarios son nenos e
nenas entre os 8 e 0s 12 anos e 0s
seus responsables tefien posto de
manifesto que o obxectivo fun-
damental da publicacion € o de
promover activamente a utiliza-
ci6n da lingua galega tanto oral

como por escrito. Nas suas va-
riadas seccions fixas incluense
historietas diversas, breves con-
tos ilustrados, espacios da natu-
reza, da técnica, da ciencia, pa-
xinas de axenda sobre aspectos
de interese, correo dos lectores,
fotografia, etc. Golfirio conta
cun importante equipo de cola-
boradores, tanto i1lustradores
como escritores e guionistas e
agardamos que sexa ben recibida
xa que vén cubrir un baleiro his-
torico deste tipo de publicacions.

Galaxia

Outra editorial que ten ofreci-
do interesantes novidades ¢ Ga-
laxia. En primeiro lugar hai que
sinalar o cambio de lina da sua
veterana coleccion Arbore, que
se beneficia notablemente coa
nova imaxe e nos ofrece uns li-
bros moi agradables en canto 0
seu formato, colorido, tipo de le-
tra e de papel. Pero non ¢ unica-
mente este cambio formal o que
nos interesa, tamén se evidencia
unha nova tendencia no que se
refire a textos e autores. Para lec-
tores de 6 anos en diante a colec-
cion vén de incorporar a voz da
polifacética Paula Carballeira,
orixinal creadora que, na sua ac-
tividade como escritora, nos
ofrece deliciosas historias como
este Olo-lepu-Iepu, libro de difi-

cil clasificacion no que se des-
contextualizan e recrean libre-
mente catro contos da tradicion
popular. Son contos con humor
dentro doutros contos nos que o
auténtico protagonismo o0 ten a
propia actividade narradora, o
feito de contar e escoitar histo-
rias e o poder evocador e ludico
da palabra, apoiada neste caso
cOon 1maxes que suxiren move-
mentos cos que participar nos re-
latos. Tamén Gloria Sanchez
contribuie co seu talento a esta
nova lifia e faino cunhas peque-
nas pezas teatrais incluidas baixo
o titulo de Teatro feroz, diverti-
das e persoais versions de contos
clasicos. Outra peza teatral nes-
ta coleccion é jHip-Hip-Hurra!,
escrita por Magdalena de Rojas,
quen con elementos clasicos dos
contos como reis coroados, prin-
cesas casadeiras, principes her-
deiros..., constrie unha axil e
pouco convencional obra na
que se alteran os roles tradicio-
nais e, ademais das posibilidades
de representacion, ofrece unha
lectura moi entretida. Directa-
mente da tradicion popular bebe
o libro de Anton Cortizas, Con-
tos de vento, no que figuran bre-
ves composicions rimadas, co-
plas, xogos de palabras, ladainas,
historias absurdas..., algunhas
delas foron recollidas directa-
mente do folclore, outras adapta-
das a partir dos textos populares

e, finalmente, moitas delas son
creacion do autor que retoma te-
mas e estructuras; 0 atractivo do
libro colaboran eficazmente as
singulares ilustracions de Pablo
Otero «Peixe». Outro veterano
para esta nova etapa de Arbore é
Pepe Carballude. Este escritor,
con obra publicada para todos os
tramos de idade, dirixese O pu-
blico infantil co libro Mimos e
mais mimos no que trata o cone-
cido tema dos ciumes entre ir-
mans, irmas neste caso, e faino
con moita sensibilidade e tenru-
ra, desenfadado ton que non
oculta o sufrimento e distancian-
do os sentimentos negativos me-
diante o eficaz recurso de perso-
nalizalos, presentandoos como
inimigos que actuan desde o in-
terior da pequena protagonista.
Ademais desta renovacion de
Arbore, Galaxia vén de sacar un-
ha nova coleccion infantil co no-
me de Sete Mares na que polo
momento levan aparecido varias
reedicions, algunhas traduccions
e tres primeiras edicions en gale-
go orixinal: A orquestra da fin
do mundo, de Cecilia Monllor,
libro cun evidente contido didac-
tista; O dia que Miguel Indurain
pasou por Gonderande, de Car-
los Mosteiro, que recolle seis
pequenas historias, cinco delas
amosan o cotian discorrer das vi-
das infantis e unha sexta que
cambiando de tematica presenta

FAUSTO, A MALDICION DOS VELASCO, XERAIS, 1999.

un narrador adulto e introduce o
misterio como elemento do rela-
to. Mencion especial merécenos
o libro de Antonio Garcia Teijei-
ro, Palabras envoltas en can-
ciéns, que nesta ocasion escribe
inspirado en textos de cancions
dos mais importantes solistas e
grupos musicais das ultimas de-
cadas; glosando versos destes
autores, ben cofiecidos polos
mozos actuais, Antonio escribe
composicions propias, poemas e
prosa poética, cun alto contido
lirico e unha reflexion intimista
sobre 0s propios sentimentos € a
percepcion do mundo; as logra-
das ilustracions son obra de Xo-
sé Cobas.

Na coleccion Bamban para
primeiros lectores, Galaxia pu-
blicou un fermoso libro do que
son autores Marilar Aleixandre
polo texto e Lazaro Enriquez po-
las ilustracions, o seu titulo € La-
padoiras, Sacauntos e Cocon.
Trata o tema dos medos infantis
e a sua superacién mediante o
conecemento persoal da peque-
na protagonista dos «terribles»
ogros de tantos relatos e pesade-
los. Un texto cheo de encanto ¢
unhas magnificas ilustracions
con novas e arriscadas propostas
graficas.

A coleccion para mozos Cos-
ta Oeste presentou dous libros
novos, un deles, o titulado 4 sor-
te de espertar, ¢ a primeira nove-
la publicada do seu autor, Xabier
Alcalde, que centrandose nas re-
lacions de amizade de duas mo-
zas adolescentes, mostra duas
maneiras distintas de enfrontar
os problemas do cambio de 1da-
de e introduce no texto abundan-
tes reflexions filosoficas que ra-
lentizan excesivamente o relato

e lle dan a voz narradora un no- .~
& . s aF
torio protagonismo. O outro li-

bro 6 que nos referimos é Gue-

dellas de seda e lino, agardada

novela da veterana Maria Victo-
ria Moreno que non volvera pu-
blicar para mozos despois da sua
celebrada Anagnorise. Coa col-
dada linguaxe que a caracteriza e

-

un singular dominio da estructu-
ra narrativa, a autora introduce-
nos na intimidade dos persona-
xes, desenvolvendo a relato en
ambientes moi distintos. Por un
lado, un mundo de refinamento
e nobres sentimentos que se ve
alterado pola irrupcion dun vello
secreto familiar a piques de des-
velarse, por outro lado, un mun-
do duro e un tanto sordido de se-
res que caen na marxinalidade
ou loitar por sair dela. Unha no-
vela que non defraudara os nu-
merosos seguidores desta escri-
tora que unha vez mais se nos
amosa boa conecedora da alma

‘humana.

Kalandraka

Mo1 notoria e interesante ten
sido nestes ultimos meses a acti-
vidade da editora pontevedresa
Kalandraka. Especializada en al-
bums de gran formato e luxosa
edicion 1lustrada, deu un paso
mais na lina que mantén desde
0S seus comezos abrinde unha
nova ¢ orixinal coleccion co no-

me de Sondeconto que, ademais
do texto e das imaxes, incorpora
a musica clasica e a palabra coa
inclusion dun CD. De momento
apareceu O primeiro numero,
moi fermoso, titulado A memo-
ria das arbores, con texto de Xo-
s¢ Antonio Neira Cruz, estupen-
das ilustracions de Kiko Dasilva
que fixo un traballo esmerado, €
musica do celebrado compositor
galego Marcial del Adalid (A
Coruna, 1826-1881). A salientar
a integracion do elemento musi-
cal, con fragmentos moi ben se-
leccionados, € a alta calidade in-
terpretativa, xa que se contou coa
Orquestra Sinfonica de Galicia
nunha gravacion realizada para a
ocasion. Un verdadeiro luxo.
Polo que respecta as outras co-
leccions desta editorial, compra-
Cenos ver que se mantenien o0s
obxectivos € o rigor que as ve-
nen caracterizando € que nos
permiten gozar de textos e pro-
postas graficas realmente anova-
dores. Na coleccion Demademo-
ra, dedicada a textos orixinais,
apareceron ultimamente os al-
bums Cando Martirio tivo ganas

de mexar na noite de reis, con
texto de Chema Heras e 1lustra-
cions de Kiko Dasilva; Gato
Guille e os monstros, con texto e
ilustracions de Rocio Martinez,
e Ire, no que as ilustracions de
Juan Rivas Fernandez acompa-
fian un texto no que Irene Pérez
Pintos xoga con rimas e equivo-
cos a proposito dos animais de
compaiia que desexa ter como
mascota a nena protagonista. Na
coleccion Os Contos do Trasno
Comodin, que inclue adapta-
cions de contos clasicos e tradi-
cionais, o conxunto da obra pu-
blicada chama a atencion pola
variedade e calidade das propos-
tas plasticas. Os ilustradores e
tlustradoras destes contos, al-
guns xa conecidos como Enja-
mio, Noemi Lopez, FL. Juarez,
o citado Kiko Dasilva, outros
que estan comezando a sua tra-
xectoria, como Juan Rivas Fer-
nandez, Belén Padron, Ana San-
de, Helle Thomassen, Alicia
Suarez, tenense arriscado con
traballos vangardistas, lonxe de
estereotipos e edulcoramentos,
afastandose tamén dos caminos
cofiecidos, e ofrecen a nenos e
adultos modernas técnicas, con-
cepclons novas que son un delei-
te para a mirada e unha intere-
sante educacion da sensibilidade
artistica. Dentro da alta calidade
media, queremos salientar o tra-
ballo realizado por Enjamio para
o album O gato con botas que, a
NOsO Xuizo € Xunto 0 que xa co-
necemos do autor, situa e este ar-
tista na primeira fila dos debu-
xantes a nivel de todo o Estado.

Everest Galicia

Outra editorial que tamén pre-
sentou novidades nos ultimos
meses fo1 Everest-Galicia. Con-
cretamente falamos dunha nova
lifia para primeiros lectores den-
tro da coleccion Montana En-
cantada. Tratase de libros de
gran formato, con breve texto
que se Inxire nas paxinas ilustra-

das a toda color. A ilustradora M?
Fe Quesada, coa gracia e bo tra-
ballo que lle cofiecemos, encar-
gouse de por imaxes o libro de
Maruxa Olavide, As cinco ami-
gas, e 0 de Pepe Carballude, titu-
lado Os enredos de Olalla. Ou-
tro texto de Carballude, Andrea
quere ser maior, permitenos go-
zar do excelente traballo de Xo-
s¢ Cobas, que nesta ocasion en-
sala con exito a técnica mixta.
Fernando L. Juarez debuxa fer-
mosamente o libro de Tofio Suéa-
rez O sofio de Anxela, e, o ultimo
polo de agora desta serie € unha
pequena marabilla escrita e 1lus-
trada por Xoan Lopez Domin-
guez que leva o titulo de Teode-
miro sona con dragdns, onde o
autor, que quixo render homena-
xe a Antonio Gaudi, desprega a
stia mestria e persoalisimo estilo
en imaxes cheas de forza e ex-
presividade, que se desbordan en
todas direccions.

A serie Paxaros de Conto des-
ta mesma coleccion, protagoni-
zada por distintas aves, conta
entre os seus autores con dous
prestixiosos escritores galegos:
Fina Casalderrey e Agustin Fer-
nandez Paz. O libro de Fina ten a
curuxa como protagonista e titi-
lase Unha pantasma branca; nel
atopamos varias das claves que
singularizan a esta autora, como
€ a narracion en primeira persoa
que nos achega a intimidade dos
personaxes € que nesta ocasion
concede a palabra a propia curu-
xa para que ela nos fale de si
mesma, da sua familia e das cir-
cunstancias que propiciaron o
seu dramatico conecemento dos
homes. Alternando os capitulos,
un narrador en terceira persoa
contanos retrospectivamente o
encontro duns nenos coa curuxa,
e aqui observamos outras carac-
teristicas da autora, como son a
plasmacion do desexo infantil de
converter en aventura calquera
descubrimento que depare o co-
tian e o dominio do rexistro da
voz infantil manifestado nos dia-
logos, asi como o contraste entre



o inxenuo mundo da infancia e
os prexuizos dos adultos. Agus-
tin Fernandez Paz tamén cede a
voz narradora a sua ave prota-
gonista, unha merla, personaxe
central do libro O sorio do merlo
branco, pequena fabula sobre a
vida na que a merla nos conta
como aprende a vivir por s1 mes-
ma e a sobrevivir evitando os pe-
rigos, tameén nos fala da stua des-
cuberta dos humanos e do valor
dos sonos.

Outros libros que sacou recen-
temente esta coleccion son Pira-
tas na buguina, escrito e debu-
xado por Manuel Uhia e, un que
0 noso xuizo ¢ dos mellores da
temporada, o titulado Tres voltas
0 planeta, libro de poemas es-
crito por Ana M?* Fernandez e
tlustrado por Enjamio. A auto-
ra divide as stias composicions
en doce apartados nos que as
val agrupando segundo a sua
tematica: «O mar ¢ fermoso»,
«Un paseo pola terra», «Coémo é
o medo», etc. En todas elas
atopamos fondo lirismo, cunha
linguaxe de notoria calidade
poética na que abundan ori-
xinais metaforas, suxerentes
Imaxes sensoriais € gran musi-

calidade acadada mediante va-
riadas propostas ritmicas e re-
cursos fonéticos. E, en defini-
tiva, un libro delicioso dirixido
0S nNenos pero que calquera po-
de saborear.

Ediciones SM

A Editorial SM viu enriqueci-
das a suas coleccions cunha boa
seleccion de novos titulos, auto-
res € 1lustradores. Para os mais
pequenos a coleccion Os Piratas
presenta o relato de Xosé Cer-
meno, A mina tia e verde, 1lus-
trado por Avi, no que se amosa
dunha maneira asequible 6s pri-
meiros lectores o valor positivo
das diferencias. A coleccion O
Barco de Vapor mantén un nota-
ble nivel de calidade na stua ofer-
ta para os distintos grupos de
idade. Na serie branca atopamos
obra de duas prestixiosas auto-
ras: Gloria Sanchez e Fina Ca-
salderrey. A casa de vidro do se-
rior Clin, con texto de Sanchez e
magnificas 1lustracions de Mi-
guel Calatayud, ¢ un claro exem-

plo de como calquera tema pode
ser presentado 0s nenos se se sa-
be facelo. Neste caso tratase
dunha historia de soidade e mar-
xinacion as que ¢ levado o prota-
gonista polo rexeitamento dos
seus vecinos que non poden atu-
rar a alguén que non se axusta 0s
normas que eles tenen estableci-
do. O libro de Fina Casalderrey,
que conta con fermosas ilustra-
cions de Manuel Uhia, titulase
Pimpin e dona Gata, e é unha
tenra historia protagonizada por
dous animais, un paxarino bur-
leiro e unha entranable gata pre-
nada, na que con humor e deli-
cadez se ponien de manifesto os
valores da bondade e da xenero-
sidade.

Na serie azul atopamos obras
de Xoan Babarro, Ana M* Fer-
nandez e Agustin Fernandez Paz.
Xoan Babarro e Ana M* colabo-
ran unha vez mais no libro Os xi-
gantes de nunca acabar e, tamén
nesta ocasion, insparanse en ele-
mentos procedentes da literatura
popular como son as reiteracions
a partir do numero tres: tres xi-
gantes, tres probas, tres contos; a

presencia do heroe que aparece
oportunamente para resolver os
problemas e que o fal co poder
maxico da palabra, e a propia
linguaxe rica en rimas € en xogos
verbais. As fadas verdes ¢ o libro
de Fernandez Paz, historia de
amizade entre unha nena e unha
fada, que ten como trasfondo o
perigo que supon a perda de sen-
sibilidade ante a natureza e ante
a capacidade de fabulacion, e
aposta pola esperanza de futuro
que se encarna nos nenos € ne-
nas actuais.

Para a serie laranxa escribiu
Paco Martin Medio burato. Ha-
bia tempo que Paco Martin non
publicaba un relato longo para
mozos e, como sucede con todos
os libros do creador de Ramon
Lamote, espertou un grande inte-
rese. En Medio burato reencon-
tramos o espléndido uso da lin-
guaxe 0 que nos ten afeitos, o
seu humor tan peculiar e esa
mestura de realidade e fantasia
que entronca cunha importante
tradicion da literatura galega. O
libro parte dunha situacion «se-
riamente absurda» como ¢ o fei-
to de que uns rapaces atopan me-
dio burato nunha beirarria; as
suas investigacions lévanos a
descubrir que a outra metade es-
ta no obradoiro dun vello zapa-
teiro. A partir de ai comeza unha
aventura que os traslada no tem-
po a Idade Media e lles vai per-
mitir ser protagonistas de feitos
mais ou menos heroicos. Que-
remos salientar as relacions de
amizade entre 0s nenos e o0s
ancians, representados estes en
dous estupendos protagonistas
que son o vello zapateiro e a se-
norita Mimi, quen nos seus anos
mozos fora artista de variedades
¢ «tina percorrido moito mun-
do», tameén salientaremos os dia-
logos nos que Paco Martin amo-
sa a sua mestria.

Na mesma serie laranxa apa-
receu o libro de Fina Casalde-
rrey, O misterio do cemiterio
vello, no que reencontramos os
personaxes de O misterio dos fi-



llos e Lua, libro este polo que a
autora recibiu o Premio Nacio-
nal de Literatura Infantil no ano
1996. E de novo gozamos co
mundo infantil que tan ben sabe
retratar. Nesta ocasion David e a
sua noiva Branca dedicanse a
descubrir pantasmas, unhas pan-
tasmas que a sua curiosidade e
afan de aventuras os levan a crear
a partir de indicios que a sua po-
derosa imaxinacion converte en
probas irrefutables. Esa capaci-
dade de transformar o cotian en
extraordinario e a mestura de se-
riedade e inxenuidade da lingua-
xe infantil, xunto co sentido do
humor e a tenrura, son caracte-
risticas que valoramos na autora
€ que sempre nos proporcionan
unha grata lectura.

Anaya, Sotelo Blanco,
Ir Indo y A Nosa Terra

Outra coleccion que seleccio-
na con rigor os novos titulos que
incorpora € Sopa de Libros de
Anaya. Nesta temporada apare-
ceron dous libros que mantefien
o nivel de calidade que vén sen-
do norma desde os comezos. Pa-
ra lectores a partir de 10 anos o
libro de Marilar Aleixandre, O
chapiro verde, con ilustracions
de Lazaro Enriquez, é unha his-
toria na que os elementos da tra-
dicion literaria dos contos ma-
rabillosos lle serven de base 4
autora para escribir unha moder-
na aventura construida en torno a
unha viaxe a un lugar de fantasia
no que a protagonista ten intere-
santes encontros e vive conflic-
tos que a obrigan a tomar deci-
sions que van influir tanto na
solucion deses problemas como
na sua propia madurez persoal.

Dirixido a lectores a partir dos
8 anos, o outro libro desta colec-
cion 0 que nos referimos € un
estupendo poemario escrito por
Antonio Garcia Teijeiro. O seu
titulo € Caderno de fume e valo-
ramos nel a calidade da linguaxe
poética que en ningiin momento

PANORAMA

se infantiliza e que considera os
pequenos lectores capaces de
gozar coas fermosas imaxes e
recursos propios da lirica. Moi
notables son as sutis ilustra-
cions de Xose Cobas que parti-
cipan do mesmo espirito poéti-
co dos textos.

Dentro da oferta para nenos e
mozos da editorial santiaguesa
Sotelo Blanco parécenos moi
interesante a coleccion xuvenil
DocexVintedous. Ademais de
dirixirse a unha franxa de idade
mais avanzada do que vén sendo
habitual, estanos permitindo co-
necer a obra de novos escritores
que suponen a incorporacion de
valiosas voces no panorama da
actual Iliteratura galega e que,
ademais da sua xuventude, tenien
en comun un notable uso do
idioma e a vontade de ofrecer a
sua persoal vision da realidade
actual. E o caso de Rosa Aneiros
que, na sua novela Eu de maior
quero ser, construe un relato co-
ral que ten como protagonistas a
un grupo de cinco mozos, tres
rapazas e dous rapaces, que
comparten piso € vivencias en
Compostela no decurso do ulti-
mo ano das suas respectivas ca-
rreiras. Este feito, co que para
0s mozos implica de ruptura e
asuncion de responsabilidades, é
unha das claves da historia. Un
bo conecemento do ambiente
que retrata, asi como o cambio
de rexistro que alterna a lingua-
xe coloquial dos protagonistas
cunha reflexiva voz narradora
que indaga no interior de cada
un deles, proporciénannos un-
ha amena e interesante lectura.

Outro novo autor que publicou
recentemente nesta coleccion ¢
Xurxo Chapela. A sta novela
Con Aroa, o ultimo veran esta ta-
men protagonizada por un grupo
de universitarios que pasan des-
preocupadamente as vacacion de
veran. Neste caso o peso do re-
lato centrase na figura do seu
protagonista e narrador, com-
plexo personaxe, intelixente e
ironico, cun ego altamente de-

senvolvido que non acepta as
frustracions e que pasa da auto-
conmiseracion a agresividade.
Definido fundamentalmente po-
la inguaxe que emprega, brillan-
te e corrosiva, bastante irreve-
rente, este personaxe esperta
nos lectores encontrados senti-
mentos que nunca caen na indi-
ferencia. Coa sua premeditada
ausencia de sentimentalismo e
transcendencia, pareceunos un
relato certamente orixinal dentro
do actual panorama da literatura
xuvenil.

Esta mesma editorial na sta
coleccion infantil e xuvenil sa-
cou un libro para pequenos, de
Agustin Fdez. Paz, titulado A nu-

be de cores; outro de Maria Ca-
nosa Blanco, que ten por titulo A4
espreita na penumbra, € un novo
relato de Anxela Gracian, A4s
bolboretas douradas, no que a
autora volve a presentarnos un
mundo de fantasia protagoniza-
do por animais e seres fabulosos
€ no que a prosa alterna con nu-
merosas composicions poeticas.

A editorial viguesa Ir Indo
ofreceunos cinco novos titulos
nas suas coleccions para nenos.
Na coleccion O Elefante Conta-
contos atopamos unha pequena
peza teatral escrita por An Alfa-
ya que se titula Bua-Bua-Reque-
tebua e que sitia a sua desenfrea-
da accion no interior do corpo

IRENE FRA, OS5 XIGANTES DE NUNCA ACABAR, SM, 1999,



humano, tendo como personaxes
a distintos organos dos aparellos
dixestivo e reproductor. O ultimo
relato de Xosé Antonio Perozo,
Papa Ogro, € unha fabula para
0s pequenos lectores sobre os
perigos e nefastas consecuencias
que supon o exercicio do poder
absoluto. Tamén nesta coleccion
apareceu o libro de Fina Casal-
derrey, Bicos de prata, encanta-
dora historia narrada desde a
subxectividade da pequena pro-
tagonista que sente como a sua
vida familiar se ve alterada pola
chegada dun irmancifio. Na ca-
beciia de Rita mesturanse a rea-
lidade e as fantasias e especula
coa idea de vender 6 pequeno
Marcos para que as cousas vol-
van ser como eran antes da sda
chegada. Entre o que realmen-
te sucede € 0 que a nena fanta-
sea € conta coa sua deliciosa
linguaxe, transcorre esta breve
e tenra historia.

Para prelectores e primeiros
lectores a coleccion O Parrulo
sacou outros dous titulos, Adivi-
nas de papel, conxunto de adivi-
flas escritas por Sabela Alvarez
Nunez con ilustracions de Ana
[sabel Rei Lamas e O calcetin
amarelo, de M® Dolores Rial, bo-
nita historia que utilizando varia-
das formulas expresivas, como
as reiteracions e os xogos fonéti-
cos, val amosando as distintas
posibilidades de transformacion
que ofrece un sinxelo e vulgar
calcetin esquecido no fondo dun
costureiro. O expresivo texto,
mo1 ben apoilado coas ilustra-
cions de Ramon Trigo, pode re-
sultar suxeridor para os peque-
nos lectores a quen se estimula
para seguir xogando a imaxinar
novos destinos para o polivalen-
te calcetin.

Edebé-Rodeira, Edicions do
Castro, Casals y Edelvives

Tamén Os prelectores e pri-
meiros lectores dirixe as suas
coleccions infantis a Editorial

A Cosa Terra, que contintia amo-
sando o seu interese pola tradi-
cion oral coa aparicion de sete
novos titulos da coleccion Con-
tos Populares, todos eles a cargo
do Colectivo Crisol, encargados

~da seleccion e adaptacidon dos

textos, e con 1lustracions de Jo-
seph Send e Pepe Carreiro, son
libros de agradable formato, tapa
dura e profusamente ilustrados.

O devandito Pepe Carreiro
compon texto e ilustracions para
a seric Os Bolechas. Son estes
personaxes cinco nenos irmans e
un can que protagonizan peque-
nas historias nas que se recollen
situacions cotids: xogar as aga-
chadas, ir ¢ cine, lavar o can...
Polo momento levan saido seis
destes libros.

Outras editoriais que tamén
tenen publicado literatura infan-
til e/ou xuvenil nestes meses e en
galego orixinal foron as seguin-
tes: Edebé-Rodeira, un relato pa-
ra mozos a cargo de Lola Gén-
dara, titulado Alexandra. Novela
«de 1nstituto» que articula a sta
frama en torno a un personaxe,
Alexandra, unha moza que non
intervén directamente no desen-
volvemento da accion que a stia
misteriosa desaparicion pon en
marcha, pero que é un referente
constante para todos os protago-
nistas, que na busca de explica-
cions atopan unha historia para-
lela de amor e morte que segue
exercendo a sua influencia desde
0 pasado.

Edicions do Castro engadiu
a sua coleccion Narrativa para
Nenos o ultimo libro da vetera-
na Dora Vazquez, unha escrito-
ra que xunto coa sua irma Pura
¢ considerada pioneira da lite-
ratura infantil galega. O libro
que agora se publica titulase O
troleiro e outros contos, € € un
conxunto de relatos que volven
sobre as caracteristicas da obra
desta escritora: fantasia, preo-
cupacion pola plasmacion de
valores morais e afan exempla-
rizante.

Dous son os ultimos libros da

coleccion O Trolebus da Edito-
rial Casals: Dragon Rock, escri-
to e 1lustrado por Xaquin Marin,
que da vida a un pequeno dragon
nada heroico, que foxe dos seus
por non poder estar a altura das
expectativas que esperta a sua
chegada 6 mundo e acaba conse-
guindo a fama convertido nunha
estrela do rock; e As bruxas es-
drixulas, de Ana M* Fernandez,
divertida historia escrita con gra-
cia € moi ben ilustrada por Ma-
nuel Uhia, protagonizada por
unha ancia que decide apuntarse
a un curso de bruxeria por co-
rrespondencia. As bruxas esdri-
xulas que dan titulo 6 libro son
as tres malvadas profesoras que
a visitan, cada unha delas mais
horrorosa e estrambotica; tamén
hai un robot que entende as cou-
sas a sua maneira ¢ unha nena
que actua como valiosa compli-
ce da ancia.

E xa para rematar este repaso
necesariamente apresurado das
novidades nas distintas edito-
riais, citaremos o libro publicado
na coleccion Ala Delta de Edel-
vives. O seu titulo € Bonifacio foi
a palacio, o autor Daniel Amei-
xelro, e conta con ilustracions de
Xose Cobas. Tratase, unha vez
mais, do libro maxico que chega
por intervencion de misterioso
personaxe e do que o lector pasa
a ser protagonista a medida que
o vai lendo. Nesta ocasion € un
pai que desexa agasallar a sua fi-
lla con motivo do aniversario
desta, ofrecéndolle un relato dos
que a nena mais estima, que son
os de princesas e palacios. Asi é
como Bonifacio, o pai, protago-
niza as aventuras que le e esta a
piques de perderse para sempre
no mundo da fabula do que € res-
catado gracias 6 amor que sente
pola sua familia.

Edicions institucionais
Varios foron tamén os libros

publicados por institucions dos
que mencionaremos alguns, co-

mo 0s que continuan a coleccion
A Maxia das Palabras, da que ¢
responsable a Direccion Xeral
de Politica Lingiiistica e que
ven de incorporar a autores co-
mo Antonio Garcia Teijeiro,
Xoan Babarro e Ana M® Fer-
nandez, Bernardino Grafa e
Gloria Sanchez e ilustradores
como Xosé Cobas, Anxeles Fe-
rrer, M* Fe Quesada e Xan Lo-
pez Dominguez.

O Concello de Pontevedra en-
cargou a Fina Casalderrey a es-
critura dunha fabula sobre a his-
toria da cidade e de ai xurdiu o
libro A4 filla das ondas, onde un-
ha serea ¢ a fantastica guia que
conduce a mirada dun neno
pola fermosa cidade do Lérez.
Co patrocinio da Conselleria de
Educacion, Renfe e Caixa Gali-
cia, realizouse a edicion dun no-
vo comic da serie Un Misterio
para Stmon, da que son respon-
sables Fausto polos debuxos e
Meéndez e Malvar polo guion.
As recentes aventuras tefien por
titulo 4 maldicion dos Velasco e
de novo nos presentan a moza
investigadora Simon Martel e o
detective Sam Espada resolven-
do un complicado caso que os
leva a unha mansion na vila por-
tuguesa de Sintra onde se vai ce-
lebrar un concurso de relatos de
misterio para novos escritores.
Ademais destes dous persona-
xes outros especialistas colabo-
ran no esclarecemento do caso,
COmo son o0 visionario nortea-
mericano Edgardo Alén Pose e
o racionalista britanico Servo
Holmos. Entre todos, e coa ines-
timable axuda das pantasmas
que habitan a mansion, atopan o
final dunha historia que come-
zara vinte anos atras.

O panorama do ata aqui ex-
posto pode dar unha idea aproxi-
mada da vitalidade e dinamismo
dun sector como € o da literatura
infantil en lingua galega, que ten
chegado a se converter nunha
das mais vigorosas manifesta-
cions culturais de Galicia no mo-
mento presente. W



